
MAKTAB O‘QUVCHILARINING 
MUSIQIY IDROKNI 

SHAKLLANTIRISHNING 
IJTIMOIY VA DIDAKTIK 

ZARURATI

Abdumannan Maxammatov
JDPU katta o‘qituvchisi

Annotatsiya: Ushbu maqolada maktab o‘quvchilarining musiqiy idrokini shakllantirishning mazmuni, mohiyati, maqsadi, 
vazifalari va uning o‘ziga xos komponentlari keng yoritilgan.

Kalit so‘zlar: musiqa madaniyati, musiqiy idrok, sezgi, hissiyot, tafakkur, did, eshitish, qobiliyat, musiqa tinglash, musiqa 
savodi, usul, shakl, vosita, metod.
Abstract: This article examines in detail the content, essence, purpose, objectives, and specific components of school-
children’s musical perception.

Key words: musical culture, musical perception, intuition, feeling, thinking, taste, hearing, ability, listening to music, 
musical literacy, method, form, means.
Аннотация: В данной статье подробно рассматриваются содержание, сущность, цель, задачи и специфические 
компоненты музыкального восприятия школьников.

Ключевые слова: музыкальная культура, музыкальное восприятие, интуиция, чувство, мышление, вкус, слух, 
способность, слушание музыки, музыкальная грамотность, метод, форма, средство.

KIRISH
Inson shaxsini shakllantiruvchi eng muhim omillardan biri ta’lim-tarbiyadir. Estetik tarbiya uning tarkibiy 

qismi sifatida go‘zallikning mohiyati, estetik va axloqiy hissiyotlarning uyg‘unligini ifodalaydi. Musiqa san’atining 
insonni ma’naviy, axloqiy, milliy, badiiy-g‘oyaviy shakllanishidagi ahamiyatiga ko‘ra estetik tarbiyaning maqsadi 
o‘quvchi-yoshlarni go‘zallikni ko‘ra bilish, uni his etish, go‘zallik qonunlariga ko‘ra yashash, umuminsoniy va 
milliy qadriyatlarga hurmat va muhabbatni qaror toptirishdan iborat.

Shu bilan birga, musiqa inson ongiga, his-tuyg‘ulariga, tasavvuriga, e’tiqodiga, dunyoqarashi va xulq-
atvoriga beqiyos ta’sir ko‘rsatadi. Musiqa san’atining inson ruhiyatiga ta’sir qilishining keng imkoniyatlari 
haqida qadimdan mutafakkir olimlar, faylasuflar, pedagog-psixologlar, musiqashunoslar o‘z ilmiy asarlarida 
alohida to‘xtalib, muhim fikrlar bildirganlar. Shu bois ta’limning barcha bo‘g‘inlarida musiqa ta’limi va tarbiyasini 
maqsadga muvofiq tarzda yo‘lga qo‘yish yosh avlodning ichki dunyosi, estetik didi, tafakkuri va musiqa idrokini 
shakllantirishning samarali yo‘li hisoblanadi.

MAVZUGA OID ADABIYOTLAR SHARHI
Musiqa san’ati ifodali san’at turlaridan biri bo‘lib, u voqea-hodisalarni musiqiy tovushlar (ohanglar) vosita-

sida aks ettiradi. Ammo u me’morchilikdagi kabi fazo va moddiy ashyo o‘lchovlari bilan belgilanmaydi. Musiqa 
asosan eshitish orqali idrok qilinadi. Musiqa mavzu jihatidan inson va voqelikdagi barcha tomonlarni to‘liq 
qamrab ololmasa-da, avvalo insonning ma’naviy dunyosini, uning tuyg‘u va kayfiyatini ifodalaydi, voqelikning 
hissiy qiyofasini yaratadi1 [7, 210-b.].

Musiqa “tili” barcha qismlarning uzviy birligini, asar shaklini ifodalaydi. Shakl musiqa mazmunining moddiy 
ifodasidir. Musiqa asari muallifining fikri, ichki kechinmalari, tuyg‘ulari va tasavvurlari tinglovchilarga aynan 
musiqiy shakl orqali yetib boradi. Shu bois musiqa “tili”ni egallash, uning mazmun-mohiyatini anglash va idrok 
etish, musiqiy asarda ifodalangan fikrlar hamda tuyg‘ular boyligini o‘zlashtirishga keng imkon yaratadi.

1	 E.Umarov. Estetika. Toshkent, O‘zbekiston, 1995-yil, 210 bet. 

bog‘liqdir. Musiqa kishiga har tomonlama ta’sir etar ekan, kuy, qo‘shiq va uning musiqiy ifodasi inson hissiyotiga 
chuqur ta’sir etib, unda turli emotsional holatlarni uyg‘otadi, xilma-xil kayfiyatlarni hosil qiladi. Asarning g‘oyaviy 
mazmuni nafaqat hissiyotga, balki tinglovchining ongiga ham ta’sir qilib, uni hayajonlantiradi, fikrlashga undaydi 
hamda asarda aks etgan muammolarga nisbatan muayyan munosabatni shakllantiradi.

Rus olimi Yevgeny Nazaykinsky “Musiqani idrok etish psixologiyasi haqida” asarida musiqiy idrokni 
musiqashunoslik, musiqa nazariyasi va estetikasi (kuy, lad, ritm, janr, asarning tasviri va konstruktiv o‘zaro 
munosabati, kompozitorlik va ijrochilik vositalarining uyg‘unligi) nuqtayi nazaridan tahlil qiladi. Bu o‘rinda xalq 
musiqasi, zamonaviy professional musiqa, mumtoz va maqom musiqasining eng yaxshi namunalari asosida 
tarbiya topgan tinglovchining estetik idroki asos qilib olinadi2. Aynan shu jarayon musiqiy idrok sifatida namoyon 
bo‘ladi.

Musiqashunoslik taraqqiyoti shuni ko‘rsatadiki, musiqiy psixologiya musiqa qonuniyatlarini chuqur bilish, 
uning tabiati, ifodaviy vositalari va xususiyatlarini o‘zlashtirishning muhim shartlaridan biridir. Biroq turli ilmiy 
tarmoqlar kesishgan ushbu masalalarda mutaxassis olimlar bir tomondan musiqachi-nazariyotchilar, ikkinchi 
tomondan esa musiqiy tarbiya muammolari bilan shug‘ullanuvchi psixolog olimlar faoliyatining o‘zaro bog‘liq
ligiga alohida e’tibor qaratadilar.

Rus pedagog olimi Nina Vetlugina “…musiqiy kechinmalar aslida doimo sensor qobiliyatga asoslanadi, 
chunki musiqa eng oddiy ohanglardan tortib murakkab obrazlargacha, avvalo hissiyot orqali idrok etiladi va 
shu asosda musiqiy qobiliyat rivojlanadi”3 [2] deb ta’kidlaydi. Shu sababli respublikamizdagi har bir umumta’lim 
maktabida musiqiy-estetik tarbiyaga shaxsni shakllantiruvchi muhim pedagogik omil sifatida qaralmoqda. 
Hozirgi paytda pedagog va psixologlar o‘z ilmiy tadqiqotlarida o‘quvchilarda musiqani his qilish va tushunish 
qobiliyatini rivojlantirish masalasiga dolzarb muammo sifatida alohida e’tibor qaratmoqdalar.

TADQIQOT METODOLOGIYASI
Musiqa mashg‘ulotlarida (dars, sinfdan tashqari madaniy-ma’rifiy tadbirlar jarayonida) o‘quvchilarning 

musiqiy qobiliyatlarini shakllantirishning asosiy shakllari tahlili, eng avvalo, kuy va garmoniyani idrok etish 
hamda ajratib ko‘rsatish orqali amalga oshiriladi. Bu o‘rinda uchta qobiliyatni rivojlantirish muhim: Musiqiy 
eshitish qobiliyatining perseptiv va emotsional qismi hisoblangan lad hissi, ya’ni kuy va tovushlarning lad vazi-
fasini emotsional his qilish yoki tovushlarning kuy harakati (yuqoriga-pastga)ni emotsional-perseptiv tarzda 
idrok etishdir. Lad hissi musiqiy tovushlarning balandligini his etish va bevosita kuyni anglash, intonatsiyalarni 
sezish jarayonida namoyon bo‘ladi. Musiqa ta’limi va tarbiyasining reproduktiv yoki idrok etish qismi, ya’ni 
musiqiy eshitish qobiliyati. U lad hissi bilan birgalikda uyg‘unlikni (garmoniya) his qilishga yordam beradi. Bu 
qobiliyat musiqiy xotira va musiqiy tasavvurning asosiy negizidir. Musiqiy eshitish qobiliyati musiqani to‘liq idrok 
etish qobiliyatidir.

Shu o‘rinda musiqiy eshitish qobiliyati turlari haqida to‘xtalib o‘tish lozim:

•	 mutlaq eshitish qobiliyati – musiqiy tovushlarning mutlaq balandligini etalonlari bilan solishtirmagan holda 
aniqlash qobiliyati;

•	 nisbiy yoki interval eshitish qobiliyati – kuy, intervallar, akkordlardagi tovushlar soni, ular orasidagi masofa 
(interval) va tovushlar balandligini sezish, aniqlash va ijro etish qobiliyati;

•	 ichki eshitish qobiliyati – musiqaning butun tarkibiy qismini xayolan tasavvur qila bilish qobiliyati.

Bu qobiliyatlar to‘g‘ri tashkil qilingan musiqiy faoliyat jarayonida muayyan darajada rivojlanib boradi. Bunda 
solfedjioning o‘rni va ahamiyati alohida e’tiborga loyiq (solfedjio darslari ixtisoslashgan musiqa maktablarida 
alohida fan sifatida o‘tiladi).

Musiqa pedagogikasi nazariyasi va amaliyotiga asoslangan holda shuni aytish joizki, musiqiy qobiliyatlar 
va ularni rivojlantirish muammosi pedagogika va psixologiyaning dolzarb muammolaridan biridir. Bu qobili-
yatlar rivojlanishi zamirida musiqiy did, idrok va tafakkurning rivojlanishi ijtimoiy muhit, oila, ta’lim-tarbiya, tabi-
atan berilgan iste’dod, iqtidor, shaxsning irodaviy kuchi, faolligi hamda jismoniy va aqliy jarayonlarga bog‘liqdir. 
Demak, o‘quvchi-yoshlarda musiqiy qobiliyatlarni rivojlantirish orqali ularda musiqani idrok etish ko‘nikma va 
malakalarini shakllantirishga zamin yaratiladi. Bu masala bo‘yicha hozirgi kunda ta’lim-tarbiya tizimi, sohada 
faoliyat yuritayotgan pedagog-murabbiylar zimmasiga o‘ta mas’uliyatli vazifalar yuklanadi. Musiqiy eshitish 
qobiliyatining shakllanishida qo‘shiq aytishning muayyan ta’sirini asoslovchi dalillar yetarli darajada bo‘lsa-da, 
musiqa tinglash shakllarining (qo‘shiq kuylash, musiqa cholg‘ularida chalish, musiqali raqs va ritmik harakatlar) 
“ichki sezish” bilan bog‘liq jihatlari ham alohida ahamiyat kasb etadi.

2	 Ye.V. Nazaykinskiy “Musiqani idrok etish psixologiyasi haqida”.
3	 Ветлугина Н.А. *Музыкальное развитие ребенка*. – М.: Просвещение, 1988.

TAHLIL VA NATIJALAR
O‘quvchilar biror qo‘shiqni kuylash, kuyini tinglash jarayonida musiqaning rang-barang tovushlari, ifoda 

vositalari – temp, lad, o‘lchov, ritm, dinamika kabilarni, shuningdek, asar xarakteri va kayfiyatini farqlash, 
kuylangan, tinglangan musiqiy asarlarning qaysi janrga mansubligi, ya’ni zamonaviy kompozitorlik, xalq, 
mumtoz va maqom, estrada, qardosh hamda chet el musiqasi ekanligini hissiy-emotsional jihatdan idrok 
etishlari musiqiy-estetik tarbiyaning maqsad va vazifalarida aniq bayon qilingan. Shunday maqsadga erishil-
gandagina musiqa madaniyati oldiga qo‘yilgan ta’limiy-tarbiyaviy maqsad va vazifalarga erishilgan bo‘ladi. 
Musiqiy idrok, musiqiy did, musiqiy dunyoqarashning shakllanishi musiqa mashg‘ulotlaridan tashqari, to‘ga-
raklar, sinfdan tashqari ishlar, madaniy-ma’rifiy tadbirlarning qay darajada o‘tkazilishi, oiladagi muhit, oilaning 
musiqa san’atiga qanday munosabatda bo‘lishi bilan ham g‘oyatda muhimdir. Inson hissiyotining o‘ziga xos 
xususiyatlaridan biri uning muayyan shart-sharoit bilan bog‘liqligidir, ya’ni inson shaxsida sodir bo‘ladigan hissiy 
kechinmalar aniq bir sharoitdagina vujudga keladi. O‘quvchi musiqa darslarida musiqaning g‘oyaviy-badiiy 
mazmuni, xarakteri, lad-tonalligi, shakli, qaysi ijodkorlik mahsuli ekanligini idrok etar ekan, idrok etilayotgan 
narsaga nisbatan sezgi a’zolaridan birortasi asosiy o‘ringa chiqadi. Masalan, rasm chizganda ko‘rish sezgisi 
faol namoyon bo‘lsa, musiqa tinglashda eshitish sezgisi bosh o‘rinda turadi. 

Idrok etishda sezgi a’zolarining bir nechtasi ham ishtirok etishi mumkin. Ta’lim jarayonida o‘quvchining 
musiqiy nazariy va ijrochilik malakalari to‘g‘ri yo‘lga qo‘yilgan, aniq maqsadga yo‘naltirilgan faol musiqiy jara
yondir. Bu jarayonda musiqiy rivojlanish quyidagicha kechishi maqsadga muvofiq bo‘ladi:
•	 musiqaga hissiy munosabatning shakllanishi, oddiy musiqiy tasavvurdan murakkab va ko‘p tomonlama 

rivojlangan musiqiy asarlarni idrok etish;
•	 musiqiy eshitish qobiliyatining shakllanishi, bunda musiqa asarining tovush baland-pastligi, tembri, o‘lchovi, 

ladi, ritmini his qilish, musiqaning ifoda vositalarini bilish;
•	 musiqiy ijrochilik va ijodkorlikning shakllanishi, o‘quvchining muayyan asarlarni notaga qarab kuylay olishi, 

ijro etishi hamda o‘zining musiqiy-nazariy va amaliy ijrochilik ko‘nikma va malakalariga tayangan holda 
o‘ziga tanish bo‘lgan musiqa matni yoki raqs harakatlarini ijro etishi, improvizatsiya qilishi.
Musiqa darslarining qaysi faoliyat turida bo‘lmasin – musiqa tinglash, jamoa bo‘lib qo‘shiq kuylash, musiqa 

savodi yoki musiqaga mos raqs va ritmik harakatlarni bajarish va bolalar musiqa cholg‘ularida jo‘r bo‘lish – 
bularning barchasi o‘quvchilarning musiqani tushunish, idrok etish, musiqani tinglay bilish, uni baholay olish, 
musiqiy did va musiqiy tafakkurini rivojlantirish orqali o‘quvchilarning axloqiy fazilatlarini, musiqiy dunyoqarashi 
va madaniyatini shakllantirishga xizmat qiladi. 

Maktab ta’limida musiqa darslarini pedagogik va metodik tomondan to‘g‘ri yo‘lga qo‘yishda quyidagi jihat-
larga e’tibor berish alohida ta’kidlanadi:
•	 darslarning aniq maqsadga yo‘naltirilganligi;
•	 dars tuzilishi va rejalashtirilishining aniqligi hamda o‘tilayotgan mavzu materiali mazmuniga muvofiqligi;
•	 o‘rganiladigan mavzu materialini to‘g‘ri tanlash, bolalar yoshiga, musiqani tushunish, his qilish va idrok 

etish imkoniyatlariga, ovoz imkoniyatlariga (diapazon) mos kelishi nuqtai nazaridan tarbiyaviy ahamiyatga 
ega bo‘lgan (ota-ona, vatan, do‘stlik, tinchlik, odob-axloq, tabiat mavzularidagi) asarlar va dars o‘tishning 
maqbul usul hamda uslublarini tanlash;

•	 darsda ko‘rgazmali va texnik vositalardan samarali foydalanish darslarning qiziqarli va sifatli bo‘lishini 
ta’minlaydi;

•	 musiqa o‘qituvchisining maxsus yo‘naltirilgan ish olib borish usuli va o‘quvchilar bilan munosabati, o‘tila
yotgan dars materialini yaxshi bilishi, cholg‘uchilik mahorati va kuylash madaniyati, tahlil qilish uslubi 
alohida ahamiyat kasb etadi;

•	 musiqa o‘qituvchisining o‘quvchilarga estetik tarbiya berishda uzviylik va tizimlilikka erishishi;
•	 o‘qituvchining har bir sinf va har bir bolaning o‘ziga xos musiqiy sifatlari va imkoniyatlarini yaxshi bilishi;
•	 butun dars davomida musiqa o‘qituvchisi tomonidan ma’lum bir psixologik va ijodiy muhitning yaratilishi;
•	 estetik xarakterdagi kechinmalarni hosil qilish; musiqa o‘qituvchisining estetik, metodik, pedagogik-psi

xologik jihatdan dars o‘tishga tayyor bo‘lishi;
•	 ota-onalarning o‘quvchilarning estetik didi, qiziqishi va hissiyotlariga e’tiborli bo‘lishlari.

Musiqa ta’limida onglilik va faollik, ayniqsa, vokal-xor malakalarini shakllantirishda muhim o‘rin tutadi. 
Jamoa bo‘lib qo‘shiq kuylash, musiqa tinglash, musiqa savodi faoliyatlarida musiqaning nazariy va amaliy 
qonuniyatlarini to‘g‘ri o‘zlashtirishni osonlashtiradi. 

Musiqa ta’limida ko‘rgazmali idrok etish katta imkoniyatga ega. Eslab qolishda ko‘rgazmalilikning o‘zi 
emas, balki uning musiqani amaliy faoliyat bilan biriktirilishi muhimdir.

K. D. Ushinskiy ko‘rgazmalilikning ta’limdagi samarasi haqida shunday degan: “…bu shunday bevosita 
idrok qilinadigan ma’lum obrazlarga asoslanadi…” [7].

ning o‘zi ko‘rgazmali vosita hisoblanadi. Chunki musiqa, avvalo, eshitish (quloq) orqali idrok etiladi. Musiqa 
tinglash, asarlarni tahlil qilish ham musiqiy ohang (tovush) ko‘rgazma sifatida chalib ko‘rsatiladi. Shaxsning 
estetik ongi, idroki, tafakkuri, didi va musiqani his qilishining tarbiyaviy qismlari ko‘rinishini V. G. Mozgot o‘zining 
ilmiy tadqiqot ishida sodda va tushunarli qilib bergan: “…zamonaviy yoshlarning estetik tarbiyasini muvaffaqi-
yatli shakllantirish jarayoni ijtimoiy-psixologik muhit, siyosiy, madaniy-ma’rifiy sharoitga bevosita bog‘liqdir…” 
– deydi [2].

Shaxsning estetik ong komponentlari konsepsiyasi {V. G. Mozgot}: estetik hissiyot, milliy qadriyatlarni 
e’zozlash, estetika va badiiy did, idrok va tafakkur, g‘oyalar. Ushbu konsepsiyalarga tayanib, biz musiqiy 
bilimlarni o‘zlashtirish jarayonida shaxsning qaysi faoliyat turida qanday shaxsiy xususiyatlari shakllanishini 
quyidagicha ifodalashimiz mumkin:
•	 qo‘shiq kuylash faoliyatida musiqiy dunyoqarash, musiqiy did va musiqiy idrok shakllanadi;
•	 musiqa savodi faoliyatida musiqiy tafakkur, tasavvur va musiqiy dunyoqarash shakllanadi;
•	 musiqa tinglash va tahlil qilish faoliyatida o‘quvchilar musiqani idrok etib, musiqiy asar haqida mulohaza 

yuritishni o‘rganadilar;
•	 musiqa ostida ritmik harakatlarni bajarish faoliyatida o‘quvchida barcha musiqiy-psixologik xususiyatlar 

shakllanadi;
•	 bolalar cholg‘u asboblarida jo‘r bo‘lish faoliyatida o‘quvchilarning barcha musiqiy-psixologik xususiyatlari 

shakllanadi.

XULOSA
O‘quvchilar bu faoliyatda mustaqil fikrlaydilar (musiqiy tafakkur), natijada ularda musiqiy dunyoqarash, 

musiqiy madaniyat shakllana boradi. Mazkur faoliyatlar jarayonida bolalarda (o‘quvchilarda) musiqiy idrok 
shakllanadi: musiqiy tafakkur, musiqiy dunyoqarash, musiqiy tafakkur, musiqiy qobiliyatlar, musiqiy his-tuyg‘u, 
musiqiy idrok. Shaxsga bunday komponentlarning ta’sir uyg‘unligi umumlashgan holda musiqa madaniyatining 
tarkib topishiga olib keladi: Qo‘shiq kuylash faoliyatida musiqiy dunyoqarash va musiqiy did shakllanishi ustuvor 
o‘rin tutadi. Musiqa tinglash va tahlil qilish jarayonida musiqiy idrok, musiqiy dunyoqarash, musiqani his qilish 
shakllanadi. 

Musiqa savodi faoliyatida musiqiy tafakkur, tasavvur va musiqiy dunyoqarash shakllanadi. Musiqaga ritmik 
va raqs harakatlarini bajarish faoliyatida musiqiy dunyoqarash, musiqiy did, musiqiy tafakkur, musiqiy idrok, 
musiqani his qilish, musiqiy xotira shakllanadi. Bolalar cholg‘u asbobida jo‘r bo‘lish faoliyatida musiqiy dunyo-
qarash, musiqiy did, musiqiy tafakkur, musiqiy idrok, musiqani his qilish, musiqiy xotira shakllanadi. Ko‘rinadiki, 
musiqa ta’limi va tarbiyasining qanday faoliyat turi bo‘lmasin, u shaxsning barcha pedagogik va psixologik 
komponentlari shakllanishiga xizmat qiladi. Musiqiy dunyoqarash, musiqiy tafakkur, musiqiy did, musiqani badi-
iy-emotsional his qilish, musiqiy tasavvur, musiqiy xotira kabi musiqiy idrok ham eng muhim musiqiy kompo-
nentlar4dan sanaladi va musiqa ta’limi hamda tarbiyasining bosh maqsad va vazifalari jumlasiga kiradi.

ton, 2017. 
3.	 Shavkat Mirziyoyev Sh.M. Yoshlarni ma’naviy-axloqiy va jismoniy barkamol etib tarbiyalash, ularga ta’lim-tarbiya berish 

tizimini sifat jihatdan yangi bosqichga ko‘tarish chora-tadbirlari to‘g‘risidagi qarori. – 2018-yil 14-avgust. 
4.	 Abdullayev R. O‘zbek mumtoz musiqasi. – Toshkent: Yangi nashr, 2008. 

11.	 Fayzullayev E.M. Bo‘lajak musiqa o‘qituvchilari badiiy didini shakllantirishda o‘zbek mumtoz musiqasi imkoniyatlaridan 

foydalanish (metodik qo‘llanma). – Toshkent, 2008. 
12.	 Fayzullayev E.M. Bo‘lajak musiqa o‘qituvchilari badiiy didini shakllantirishning pedagogik shart-sharoitlari (o‘zbek 

mumtoz musiqasi misolida): ped. fan. nomz. diss. – Toshkent, 2010.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


